
Søknad om salsløyve for nettsal av alkoholhaldig drikk gruppe 1 - Meny Åsane Storsenter  
 
 
Vedlegg: 
Søknad om salsløyve for alkohol - Offentleg versjon 
Utvidet salsbevilling - netthandel 
Levering av Alkohol og Tobakk i ZoppoIt Courier App (L)(290572) 
Meny Åsane Storsenter - Netthandel Meland kommune - Uttale til salsløyve 
Særutskrift ULK sak 77.2017 Uttale til netthandel alkohol 
 
Saksopplysningar: 
Vi har motteke søknad frå NF Meny Vest AS, Pb 330, Skøyen, 0213 Oslo, Org.nr. 979 679 971 om 
salsløyve for nettsal av alkoholhaldig drikk gruppe 1, for daglegvarebutikken Meny Åsane Storsenter, 
Åsane senter 21, 5116 Ulset.  

Salsløyve gjeld for netthandel med heimlevering av alkoholhaldig drikk gruppe 1 til kundar i Meland 
kommune. 

Meny Åsane Storsenter har i dag godkjend salsløyve i Bergen kommune for alkoholhaldig drikk 
gruppe 1. 
 
Alkohollova opnar opp for å kunne gje løyve til nettsal av alkoholhaldig drikk gruppe 1, jf.§ 3-1 andre 
ledd. 

Vurdering 
Netthandel er eit aukande marked i Norge. Søknad om heimlevering av alkohol er ikkje tidlegare 
handsama i Meland. Salsforma gjev utfordringar når det gjeld kontroll med utlevering av varer. 

Den fysiske tilgangen på alkoholdig drikk gruppe 1 vert ikkje større då ein må handle og levering må 
skje innafor gjeldande salstider for kommunen. Forskjellen mellom nettsal og kjøp av alkoholhaldig 
drikk gruppe 1 i butikk, er at staden for salet er ulik. Med netthandel skjer salet når kunden får vara 
levert heim kombinert med at legitimering /kontroll skjer her. 

Ved bestilling av varer i nettbutikken vert innhaldet i handlekorga analysert, og dersom den inneheld 
alkoholhaldig drikk vert leveringsvidauga blokkert utafor salstida som kommunen har fastsett. 



 

 

Norgesgruppen samarbeider med Zooplt som er ein teknologiplattform som koplar saman 
transportørar med leveringsoppdrag. Instruks for utlevering krev at transportøren gjer seg nytte av 
ein smartphone-app. Ved utlevering av alkohol må mottakar leggja fram gyldig legitimasjon på at ein 
er over 18 år, og transportøren må verifisera i smartphone-appen at gyldig legitimasjon er vist fram. 
Er transportøren forsinka kan ein ikkje levere varer som inneheld alkohol dersom dette er utanfor 
kommunen sine fastsette salstider. Varene vert då retunert til butikken. 
Transportørar må observere om mottakar er synleg rusa, i så tilfelle vert alkoholhaldige varer 
retunert til butikken. Transportørane signerer på same skjema som gjeld bestemmelser for sal av 
alkohol og tobakk som dei som arbeider i butikk. 

Styrar og stedfortredar er vandelsvurdert og har bestått kunnskapsprøva etter alkohollova. 
Viser til Alkoholpolitisk handlingsplan 2016-2019 for Meland kommune 
http://www.meland.kommune.no/getfile.php/3552445.2238.qeyaebverc/Alkoholpolitisk+handlingsp
lan+2016-2019+i+Meland+kommune.pdf , vedtatt av kommunetyret sak 56/2016. Meland har ikkje 
sett tak på salsløyve. I Alkoholpolitisk handlingsplan for Meland kommune står det i pkt. 2.2 m.a.: 
«Salsløyve for alkoholhaldig drikk gruppe 1 kan gjevast til butikkar der alkoholhaldig drikk i gruppe 1 
høver inn i varespekteret. Dette er særleg daglegvarebutikkar og ferskvare/delikatessebutikkar.» Med 
dette er ikkje nettsal for daglegvarebutikkar utelukka i planen. 

Søknaden har vore til uttale hos Politiet og Utval for levekår. 
Politiet:  
Politiet, Vest politidistrikt tilrår ikkje salsløyve til netthandel slik søknaden er i dag. Dei grunngjev 
dette med at ein må sikra seg at det ikkje er mogeleg for mindreårige å handle alkoholhaldig drikk. 
Utval for levekår:  
Utval for levekår gjorde slik uttale i møte 28.11.17, sak 77/2017 
«Utval for levekår er positiv til at salsløyve via netthandel for alkohol gruppe 1 vert gitt om vilkåra for 
bevillingen er i samsvar med alkohollova og Alkoholpolitisk handlingsplan samt at gjeldande 
prosedyrer vert følgde. Det er viktig at fysisk tilgjenge av alkohol ikkje vert auka ved at kundane berre 
kan få utlevert alkohol innanfor gjeldande salstider i kommunen. Kontrollrutinane ved heimlevering 
av akohol må vere ivaretenkne på same måte som ved sal i butikk». 
 
Folkehelse – Ingen merknad 
Miljø – Ingen merknad 
Økonomi – Ingen merknad 

 

 
Framlegg til vedtak: 
I medhald av Alkoholpolitisk handlingsplan 2016-2019 for Meland kommune og Alkohollova §§ 1-4a, 
1-4b, 1-7c, 3-1 andre ledd og 3-7 vert det gjeve løyve til netthandel for alkoholhaldig drikk gruppe 1 
på følgjande vilkår: 

· Bevillingshavar: NG Meny Vest AS, Org.nr. 979 679 971 

Verksemd:          Meny Åsane Storsenter, Org.nr.  
Styrar:                      Erling Nilsen f. 30.07.73 
Stedfortreder:           Camilla Eide Taule f. 09.10.87 

 

http://www.meland.kommune.no/getfile.php/3552445.2238.qeyaebverc/Alkoholpolitisk+handlingsplan+2016-2019+i+Meland+kommune.pdf
http://www.meland.kommune.no/getfile.php/3552445.2238.qeyaebverc/Alkoholpolitisk+handlingsplan+2016-2019+i+Meland+kommune.pdf


 

 

· Sal og utlevering av alkoholhaldige drikk i gruppe 1 kan skje innafor kommunen sine 
opningstider:  

Kl. 09:00 til kl. 20:00 på kvardagar 
Kl. 09:00 til kl. 18:00 før søn- og helgedagar 

Påske-, pinse-, og nyttårsafta er salstida frå kl. 09:00 til kl. 15:00 og dagen før Kristi 
Himmelfartsdag er salstida kl. 09:00 til kl. 20:00. Sal og utlevering av drikk i gruppe 1 skal 
ikkje skje på søn- og helgedagar, 1. mai og 17. mai 
 

· Salsløyvet vert gitt fram til 30.09.2020 
 

· Ved sal av alkoholhaldig drikk gruppe 1 via netthandel skal bevillingshavar ved utkjøring 
sørge for at kunden kvitterer for mottak.  
Denne kvitteringa må innehalde følgande opplysning: 
 - Bestillars namn, alder og adresse 

 - Mottakars namn, alder og kontrollnummer på legitimasjon, alkohol kan kun utleverast 
til personar som har vist fram legitimasjon 

 - Tidspunkt for utlevering av alkohol 

 - Mottakarskvittering skal vere tilgjengeleg for Meland kommune i minst 12 mnd etter 
utlevering 

 - Løyvehavar har sjølv ansvar for til ei kvar tid å leggje fram opplysningar for kommune 
som kan ha konsekvensar for dei vilkår som er sett i løyve 

 

 
Kommunestyret - 123/2017 
 
KS - behandling: 
Framlegg til vedtak frå Meland KrF v/Stian Lavik: 

Kommunestyret gjev ikkje salsløyve via netthandel for alkohol gruppe 1 til Meny Åsane Storsenter. 
Eit slikt løyve vil auka den fysiske tilgongen på alkoholhaldig drikk, då ein ikkje lenger treng å dra 
fysisk til butikken for å kjøpe. Det vert også stilt spørjeteikn ved kor lett det er å kontrollera om 
personar som allereie er rusa i heimen sin kan bestilla/kjøpa alkohol via nettet. 

Avrøysting: 
Rådmannen sitt framlegg til vedtak fekk 19 røyster for, (7 AP, 5 H, 3 FrP, 1 SP, 2 MDG, 1 BF), 8 
røyster mot, og er såleis vedteke. 
Framlegg til vedtak frå Meland KrF fekk 8 røyster for, (3 KrF, 2 V, 2 SP, 1 FrP), 19 røyster mot, og 
fall. 

 
 



 

 

KS -  vedtak: 
I medhald av Alkoholpolitisk handlingsplan 2016-2019 for Meland kommune og Alkohollova §§ 1-4a, 
1-4b, 1-7c, 3-1 andre ledd og 3-7 vert det gjeve løyve til netthandel for alkoholhaldig drikk gruppe 1 
på følgjande vilkår: 

· Bevillingshavar: NG Meny Vest AS, Org.nr. 979 679 971 

Verksemd:          Meny Åsane Storsenter, Org.nr.  
Styrar:                      Erling Nilsen f. 30.07.73 
Stedfortreder:        Camilla Eide Taule f. 09.10.87 

· Sal og utlevering av alkoholhaldige drikk i gruppe 1 kan skje innafor kommunen sine 
opningstider:  

Kl. 09:00 til kl. 20:00 på kvardagar 
Kl. 09:00 til kl. 18:00 før søn- og helgedagar 

Påske-, pinse-, og nyttårsafta er salstida frå kl. 09:00 til kl. 15:00 og dagen før Kristi 
Himmelfartsdag er salstida kl. 09:00 til kl. 20:00. Sal og utlevering av drikk i gruppe 1 skal 
ikkje skje på søn- og helgedagar, 1. mai og 17. mai 
 

· Salsløyvet vert gitt fram til 30.09.2020 
 

· Ved sal av alkoholhaldig drikk gruppe 1 via netthandel skal bevillingshavar ved utkjøring 
sørge for at kunden kvitterer for mottak.  
Denne kvitteringa må innehalde følgande opplysning: 
 - Bestillars namn, alder og adresse 

 - Mottakars namn, alder og kontrollnummer på legitimasjon, alkohol kan kun utleverast 
til personar som har vist fram legitimasjon 

 - Tidspunkt for utlevering av alkohol 

 - Mottakarskvittering skal vere tilgjengeleg for Meland kommune i minst 12 mnd etter 
utlevering 

 - Løyvehavar har sjølv ansvar for til ei kvar tid å leggje fram opplysningar for kommune 
som kan ha konsekvensar for dei vilkår som er sett i løyve 

 

 
 
 
 
 
 


